
Ղեկավարվելով քաղաքացիական օրենսգրքի 605-րդ հոդվածի պահանջներով` Հայաստանի Հանրապետության կառավարությունը Որոշում է`
1. Հայաստանի Հանրապետության կառավարության 2004թ. ապրիլիի 14-ի թիվ 546-Ն որոշմամբ հաստատված`  Հայաստանի Հանրապետության Կոտայքի մարզի Պտղնիի գյուղական համայնքի հողերի օգտագործման ժամանակավոր սխեմայում` համաձայն հավելվածի, համայնքային սեփականություն հանդիսացող` ընդհանուր 1.8786 հեկտար հողամասը, այդ թվում գյուղատնտեսական նշանակության արոտավայր` 0,09 հեկտար, գյուղատնտեսական նշանակության այլ հողեր` 1.7423 հեկտար և բնակավայրի հողեր 0,0463 հեկտար փոխադրել էներգետիկայի, կապի, տրանսպորտի, կոմունալ ենթակառուցվածքների օբյեկտների հողերի կատեգորիա` Հայաստանի Հանրապետության օրենսդրությամբ սահմանված կարգով  գազի ստորգետնյա պահեստարանների համար:   

2. Սույն որոշման 1-ին կետով նպատակային նշանակությունը փոփոխված  Հայաստանի Հանրապետության  Կոտայքի մարզի Պտղնիի գյուղական համայնքի սեփականությունը հանդիսացող 1.8786 հեկտար հողամասը ընդունել որպես  նվիրաբերություն Հայաստանի  Հանրապետությանը:
3. Հայաստանի Հանրապետության էներգետիկայի և բնական պաշարների նախարարին, Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահին` «Հայռուսգազարդ» ՓԲԸ միջոցների հաշվին ապահովել սույն որոշման 2-րդ կետից բխող գույքային իրավունքի պետական գրանցումը:
4. Հայաստանի Հանրապետության Կոտայքի մարզպետին՝ 
սույն որոշման 1-ին կետում նշված հողամասերը 3 տարվա ընթացքում նպատակային նշանակությամբ չօգտագործվելու դեպքում` սահմանված կարգով ներկայացնել սույն որոշումն ուժը կորցրած ճանաչելու վերաբերյալ Հայաստանի Հանրապետության կառավարության որոշման նախագիծ:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ տարածքային կառավարման նախարարի

առաջին տեղակալ

